 ԱՄՓՈՓԱԹԵՐԹ 
«ՊԵՏԱԿԱՆ ՊԱՐՏՔԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ԵՎ ՀԱՐԱԿԻՑ ՆԱԽԱԳԾԵՐԻ ՓԱԹԵԹԻ

	1. ՀՀ վիճակագրական կոմիտե
	09.01.2024թ.

	
	N ՎԿ/1-05/19-2024

	1. Ցանկալի է «Պետական պարտքի մասին» օրենքում փոփոխություն կատարելու մասին» օրենքի նախագծում կիրառվող տնտեսության հատվածներին վերաբերող եզրույթները համապատասխանեցնել «Տնտեսության ինստիտուցիոնալ հատվածների դասակարգչի» (ՀՀ էկոնոմիկայի նախարարի 2016 թվականի փետրվարի 1-ի N 63-Ն հրաման) սահմանումներին և կառուցվածքին: Մասնավորապես, համաձայն վերոնշյալ դասակարգչի «Պետական հատվածը» չի հանդիսանում տնտեսության ինստիտուցիոնալ հատված և ներառում է հետևյալ հատվածները՝
· Պետական կառավարում, 
· պետական ոչ ֆինանսական կազմակերպություններ և
· պետական ֆինանսական կազմակերպություններ:
«Պետական կառավարում» հատվածն իր հերթին բաժանվում է հետևյալ ենթահատվածների.
	1.3
	Պետական կառավարում

	1.3.1
	Կենտրոնական կառավարման մարմիններ (կենտրոնական կառավարություն)

	1.3.1.1
	 Կենտրոնական կառավարման մարմիններ՝ ներառյալ սոցիալական ապահովության հիմնադրամները (բացի կենտրոնական կառավարման մարմինների կողմից վերահսկվող ոչ շուկայական ՈԱԿ-ներից)

	1.3.1.2
	Կենտրոնական կառավարման մարմինների կողմից վերահսկվող ոչ շուկայական ՈԱԿ-ներ

	1.3.2
	Տեղական ինքնակառավարման մարմիններ

	1.3.2.1
	Տեղական ինքնակառավարման մարմիններ՝ ներառյալ սոցիալական ապահովության հիմնադրամները (բացի տեղական ինքնակառավարման մարմինների կողմից վերահսկվող ոչ շուկայական ՈԱԿ-ներից)



	Ընդունվել է
Հստակեցվել են Նախագծի շրջանակներում կիրառվող հասկացությունները՝ տնտեսության ինստիտուցիոնալ հատվածներին համապատասխանեցնելու նպատակով: Մասնավորապես, սահմանվել է, որ կառավարության պարտքը վերաբերում է կառավարությանը, իսկ համայնքների պարտքը՝ տեղական ինքնակառավարման մարմինների կողմից ստանձնված պարտավորություններին: 

	2. ՀՀ հաշվեքննիչ պալատ
	11.01.2024թ.

	
	N ՀՊԵ/01/5-2024

	1. ««Պետական պարտքի մասին» օրենքում փոփոխություն կատարելու մասին», ««Հայաստանի Հանրապետության բյուջետային համակարգի մասին» օրենքում փոփոխություններ կատարելու մասին», ««Միջազգային պայմանագրերի մասին» օրենքում լրացումներ կատարելու մասին» Հայաստանի Հանրապետության օրենքների նախագծերի փաթեթի վերաբերյալ Հաշվեքննիչ պալատի իրավասությունների շրջանակներում առաջարկություններ առկա չեն։
	Ընդունվել է ի գիտություն

	2. Միաժամանակ, հաշվի առնելով, որ նախագծով պետական պարտքի սահմանումն իր մեջ ներառելու է համայնքների պարտքերը, «Հայաստանի Հանրապետության բյուջետային համակարգի մասին» ՀՀ օրենքում պետական և համայնքների բյուջեների՝ տարբեր մակարդակներում լինելու հանգամանքով պայմանավորված, առաջարկում ենք քննարկել «Հայաստանի Հանրապետության բյուջետային համակարգի մասին» ՀՀ օրենքի 12-րդ հոդվածի 3-րդ մասում պետական բյուջեի դեֆիցիտի ֆինանսավորման աղբյուրների վերաբերյալ դրույթը վերանայելու նպատակահարմարությունը, հասկացությունների տարաբնույթ մեկնաբանության ռիսկը նվազեցնելու համար։
	Չի ընդունվել 
«Հայաստանի Հանրապետության բյուջետային համակարգի մասին» օրենքի 12-րդ հոդվածի 3-րդ մասով սահմանվում են պետական բյուջեի դեֆիցիտի (պակասուրդի) ֆինանսավորման աղբյուրները, իսկ համայնքի բյուջեի դեպքում նախատեսված են առանձին կարգավորումներ, ինչի արդյունքում տարաբնույթ մեկնաբանությունների հիմքեր չեն առաջանում: Մասնավորապես, նույն օրենքի 31-րդ հոդվածի 8-րդ մասի համաձայն՝ համայնքի բյուջեի դեֆիցիտի (պակասուրդի) ֆինանսավորման աղբյուրները ներառվում են համայնքի բյուջեի մասին ավագանու որոշման նախագծում: 

	3. ՀՀ արտաքին գործերի նախարարություն
	12.01.2024թ.

	
	N 1111/1352-24

	1. «Պետական պարտքի մասին» օրենքում փոփոխություն կատարելու մասին» օրենքի նախագծով նախատեսվում է պետական պարտք հասկացության մեջ ներառել նաև համայնքների պարտքը, որով համայնքին՝ ի թիվս այլ իրավասությունների, վերապահվում է նաև ոչ ռեզիդենտ  կազմակերպությունների հետ փոխառության և վարկային պայմանագրեր կնքելու  իրավասություն: 	
Տեղեկացնում ենք, որ «Միջազգային պայմանագրերի մասին» օրենքի այսուհետ՝ օրենք 2-րդ հոդվածով հստակ սահմանված է սուբյեկտների շրջանակը, ովքեր կարող են Հայաստանի Հանրապետության անունից կնքել միջազգային պայմանագրեր՝ դրանք են Հայաստանի Հանրապետության կառավարությունը, նախարարությունները, ինչպես նաև Կառավարությանը և վարչապետին ենթակա մարմինները, այլ պետական մարմինները, որոնք իրենց գործունեությունը կարգավորող օրենքներով օժտված են միջազգային պայմանագիր կնքելու լիազորությամբ: Համայնքը, Սահմանադրության 180-րդ հոդվածի և Տեղական ինքնակառավարման մասին օրենքի 4-րդ հոդվածի համաձայն, հանրային իրավունքի իրավաբանական անձ է և գործունեությունը կարգավորող իրավական ակտերով օժտված չէ միջազգային պայմանագիր կնքելու իրավասությամբ, հետևաբար օրենքի 2-րդ հոդվածի իմաստով չի կարող հանդիսանալ հայկական կողմ:
	Ընդունվել է 
«Միջազգային պայմանագրերի մասին» օրենքում լրացում կատարելու մասին» օրենքի նախագիծը հանվել է փաթեթից:

	2. «Միջազգային պայմանագրերի մասին» օրենքում լրացումներ կատարելու մասին» օրենքի նախագծի վերաբերյալ հայտնում ենք, որ հիմք ընդունելով վերոնշյալ իրավակարգավորումները, համայնքի ղեկավարը օրենքի իմաստով չի կարող հանդիսանալ վարկային և դրամաշնորհային պայմանագիր ստորագրող պաշտոնատար անձ:
	Ընդունվել է 
«Միջազգային պայմանագրերի մասին» օրենքում լրացում կատարելու մասին» օրենքի նախագիծը հանվել է փաթեթից:

	3. «Հայաստանի Հանրապետության բյուջետային համակարգի մասին» օրենքում փոփոխություններ կատարելու մասին» օրենքի նախագծի վերաբերյալ նախարարությունը դիտողություններ և առաջարկություններ չունի:
	Ընդունվել է ի գիտություն

	4. ՀՀ էկոնոմիկայի նախարարություն
	15.01.2024թ.

	
	N 01/488-2024

	1. ՀՀ էկոնոմիկայի նախարարությունը «Պետական պարտքի մասին» օրենքում փոփոխություն կատարելու մասին», «Հայաստանի Հանրապետության բյուջետային համակարգի մասին» օրենքում փոփոխություններ կատարելու մասին», «Միջազգային պայմանագրերի մասին» օրենքում լրացումներ կատարելու մասին» Հայաստանի Հանրապետության օրենքների նախագծերի փաթեթի վերաբերյալ առաջարկություններ և դիտողություններ չունի:    
	Ընդունվել է ի գիտություն

	5. ՀՀ տարածքային կառավարման և ենթակառուցվածքների նախարարություն
	17.01.2024թ.

	
	N ԳՍ/27.3/1229-2024

	1. ՀՀ տարածքային կառավարման և ենթակառուցվածքների նախարարությունը  հայտնում է, որ «Պետական պարտքի մասին» օրենքում փոփոխություն կատարելու մասին», «Հայաստանի Հանրապետության բյուջետային համակարգի մասին» օրենքում փոփոխություններ կատարելու մասին», «Միջազգային պայմանագրերի մասին» օրենքում լրացումներ կատարելու մասին» օրենքների նախագծերի վերաբերյալ իր իրավասության շրջանակներում առաջարկություններ չունի:
	Ընդունվել է ի գիտություն

	6. ՀՀ կենտրոնական բանկ
	13.02.2024թ. 

	
	N 15.4-07/124-24

	1. Անդրադառնալով պետական պարտքի ներգրավման նպատակներին՝ հայտնում ենք հետևյալը․
- Նախագծի 8-րդ հոդվածում պետական պարտքի ներգրավման նպատակների շարքում ներկայացվում է «պարտքի վերաֆինանսավորման» և այլ նմանատիպ նպատակներ, ինչը, կարծում ենք, կարող է սխալ ազդակներ հաղորդել ֆինանսական շուկաներին պետության կողմից անընդունելի ֆինանսական մեխանիզմների կիրառության հնարավորությունների վերաբերյալ: 
Նոր պարտքի ներգրավմամբ հին պարտքի վերաֆինանսավորումը լայնորեն կիրառվում է մի շարք երկրներում, քանի որ այն հնարավորություն է տալիս ցածր տոկոսադրույքների պարագայում թանկ պարտքը փոխարինել ավելի էժան պարտքով, կամ պարտքի մարման ժամկետը երկարաձգել։ Այնուամենայնիվ, տվյալ գործիքի սահմանումը որպես պարտքի ներգրավման նպատակ իր հետ բերում է մի շարք խնդիրներ։ Առաջին հերթին պարտքի վերաֆինանսավորումը կարող է ազդել Հայաստանի Հանրապետության սուվերեն վարկանիշի վրա, ինչն իր հերթին կհանգեցնի ապագայում ավելի բարձր տոկոսադրույքով պարտքի ներգրավմանը։ Բացի դրանից, պարտքի վերաֆինանսավորումը առաջացնում է մի շարք հավելյալ վճարներ և վարչական ծախսեր։ 
Հաշվի առնելով վերոնշյալը՝ առաջարկում ենք Նախագծից հանել Հոդված 8-ի 1-ին կետի 3-րդ մասն ամբողջությամբ, քանի որ վերջինիս հետ կապված կարգավորումներն ամբողջությամբ ենթադրվում է Նախագծի Հոդված 9-ի 2-րդ կետով և 3-րդ կետի 1-ին մասով՝ որպես պարտքի կառավարման նպատակ:






















- Ի տարբերություն գործող օրենքի՝ պետական պարտքի ներգրավման նպատակների շարքից հանվել է վճարային հաշվեկշռի աջակցության և պահուստների համալրման վերաբերյալ նպատակը, ինչը թեև մի կողմից մեծամասամբ վերաբերում է Կենտրոնական բանկի ոլորտին և առաջարկվող Օրենքի նախագծում կարող է ներառվել հանրային հատվածի պարտքի ներգրավման նպատակների շարքում, սակայն մյուս կողմից կարող է նաև ներառվել պետական պարտքի ներգրավման շրջանակներում՝ «Հայաստանի Հանրապետության կենտրոնական բանկի մասին» ՀՀ օրենքի Հոդված 52-ի 2-րդ և 3-րդ կետերի ներքո:  
Մասնավորապես, Կենտրոնական բանկի միջազգային պահուստների ձևավորման խնդիրներից է Հայաստանի Հանրապետության միջազգային պարտավորությունների անխոչընդոտ իրականացումը, ուստի պետության պարտավորությունների իրականացման տեսանկյունից կարևորվում է համարժեք արտարժութային միջոցների ձևավորումն ու Կենտրոնական բանկի հետ համապատասխան պայմանագրային հարաբերությունների շրջանակներում պետական պարտավորությունների անխափան ու ֆինանսական շուկաների համար սահուն կերպով իրականացումը: 
Ելնելով վերոգրյալից՝ առաջարկում ենք Նախագծում ներառել վճարային հաշվեկշռի աջակցության և պահուստների համալրման վերաբերյալ նպատակը։
	Չի ընդունվել 
 Պարտքի վերաֆինանսավորումը պարտքի կառավարման՝ միջազգային պրակտիկայում լայն տարածում ունեցող մեխանիզմ է, և դրա  դիտարկումը որպես պարտքի ներգրավման նպատակ չի կարող ֆինանսական շուկաներին ուղղված հավելյալ բացասական ազդակներ ենթադրել: Պետական բյուջեի դեֆիցիտի առկայության պայմաններում պարտքի վերաֆինանսավորումն անխուսափելի երևույթ է, քանի որ տարվա ընթացքում նոր պարտքի ներգրավումը պետք է բավարար լինի ինչպես դեֆիցիտի ֆինանսավորման, այնպես էլ տվյալ ժամանակահատվածում պարտքի մարման, այսինքն վերաֆինանսավորման ապահովման համար: Բացի այդ, պարտքի վերաֆինանսավորման արդյունավետ կիրառումը պարտքային քաղաքականությանը հաղորդում է լրացուցիչ ճկունություն՝ համարժեք արձագանքելու միջազգային շուկաների զարգացումներին և լավարկելու պարտքի պորտֆելը:
Հարկ է նշել նաև, որ Նախագծի 8-րդ հոդվածով սահմանվում են պետական պարտքի կառավարման նպատակները, հետևաբար վերջինս չի կարող փոխարինել պետական պարտքի ներգրավման նպատակներին առնչվող կարգավորումները: Բացի այդ, 8-րդ հոդվածում շարադրված նպատակները վերաբերում են պարտքի օպտիմալ կառուցվածքին և որևէ կերպ չեն շեշտադրում վերաֆինանսավորումը, վարկավորումը և կայունացման հաշվի համալրումը:

Ընդունվել է մասնակի
Վճարային հաշվեկշռի աջակցությունը և պահուստների համալրումը ներառվել է պետական պարտքի կառավարման նպատակների շարքում՝ որպես պետական պարտքի կառավարման և դրամավարկային քաղաքականությունների համակարգման բաղադրիչ:

	2. Նախագծի 2-րդ հոդվածի 7-րդ կետով ներմուծվում է նոր հասկացություն՝ «հանրային հատվածի պարտք», սակայն օրենքում բավարար չափով չի ներկայացվում հանրային հատվածի պարտքի ներգրավման, կառավարման, նպատակների, մարմինների, չափանիշների և այլ անհրաժեշտ տարրերին առնչվող հարցեր: Առաջարկում ենք կա՛մ դրանք քննարկել և ներառել Նախագծում, կա՛մ  դրանում ավելացնել հղումներ հարակից օրենքների, ենթաօրենսդրական ակտերի և մեթոդաբանական ձեռնարկների վերաբերյալ, որոնցում մանրամասն կներկայացվեն Հայաստանի Հանրապետության հանրային հատվածի պարտքի սահմանման, հանրային պարտքի ձևավորման գործիքակազմի, կառավարման ու հաշվառման հիմնական սկզբունքների, հրապարակման և այլ կարգավորումները:
	Չի ընդունվել 
Նախագիծը կարգավորում է ՀՀ պետական պարտքի, այն է՝ կառավարության և համայնքների պարտքի հետ կապված հարաբերությունները: Իսկ «հանրային հատվածի պարտք» հասկացությունը և դրան առնչվող կարգավորումները ամրագրվում են միայն վիճակագրական նպատակներից ելնելով՝ հանրային հատվածի պարտքի հրապարակայնության և հաշվետվողականության ապահովման համար:  

	3.	Նախագծի 2-րդ հոդվածի 13-րդ կետի համաձայն ռեզիդենտ են համարվում Հայաստանի Հանրապետությունում ընդհանուր առմամբ 183 օր և ավելի գտնվողները։ Մինչդեռ տնտեսական վիճակագրության մեթոդաբանության տեսանկյունից որպես ռեզիդենտության որոշման չափանիշ ընդունված է համարել 1 տարի և ավել ժամկետով տվյալ երկրի տնտեսական տարածքում  գերակա շահերի կենտրոն ունենալը։ Քանի որ արտաքին պարտքի, ինչպես նաև հանրային պարտքի վիճակագրությունը կազմվում է միջազգային մեթոդաբանության հիման վրա, առաջարկում ենք որպես ռեզիդենտության որոշման չափանիշ դիտարկել 1 տարի ժամկետը կամ քննարկել վիճակագրական և այլ նպատակներով պետական արտաքին պարտքի հաշվառման միջև տարբերությունների հնարավորությունը:
	Չի ընդունվել
ՀՀ օրենսդրության դրույթների միասնակությունն ապահովելու նպատակով նախագծում ռեզիդենտ հասկացությունն ամրագրվում է ըստ «Արժութային կարգավորման և արժութային վերահսկողության մասին» օրենքով սահմանված նշանակության: Ընդ որում՝ համանման մոտեցում է կիրառվում նաև ՀՀ հարկային օրենսգրքի շրջանակներում:  

	4.	Առաջարկում ենք հանրային հատվածի պարտքի սահմանման մեջ առնվազն նշել, որ ներառվում են Հայաստանի Հանրապետության կենտրոնական բանկի կողմից ինչպես ռեզիդենտների, այնպես էլ ոչ ռեզիդենտների հանդեպ ստանձնած պարտավորությունները։ Նշված փոփոխության հիմք են հանդիսանում միջազգային մեթոդաբանության պահանջները, մասնավորապես՝ 2013 թվականին ԱՄՀ կողմից հրատարակված «Հանրային հատվածի պարտքի վիճակագրության» ձեռնարկի դրույթները (Հոդված 2.94)։
	Ընդունվել է 
Նախագծում կատարվել են համապատասխան փոփոխություններ: 
Հանրային հատվածի պարտքի մեջ ներառվել են հանրային հատվածի ֆինանսական կազմակերպությունների (այդ թվում՝ ԿԲ) կողմից ստանձնված և որոշակի պահի դրությամբ առկա պարտքային պարտավորությունները (ինչպես ռեզիդենտների, այնպես էլ ոչ ռեզիդենտների հանդեպ):

	5.	Նախագծի 3-րդ հոդվածի համաձայն օրենքի նպատակը պետական պարտքի կառավարման գործընթացի արդյունավետ կազմակերպումն ու հանրային հատվածի պարտքի հրապարակայնության և հաշվետվողականության ապահովումն է: Կարծում ենք, որ դա մասնակիորեն է առնչվում սույն օրենքի խնդրին, ուստի որպես օրենքի նպատակ անհրաժեշտ է կա՛մ կենտրոնանալ պետական պարտքի մասին համապարփակ կարգավորումներին, կա՛մ նշել պետական ու հանրային պարտքի մասով համապարփակ կարգավորումների նպատակը:
	Չի ընդունվել 
Նախագծով տրվում են պետական պարտքի վերաբերյալ համապարփակ կարգավորումներ, ինչը համահունչ է նաև դրանով ամրագրված կարգավորման առարկային: Իսկ հանրային հատվածի պարտքի հետ կապված դրույթները վերաբերում են բացառապես հրապարակայնության և հաշվետվողականության ընթացակարգերին, ինչը և ամրագրվել է Նախագծի 1-ին հոդվածով՝ որպես օրենքի նպատակ: 

	6.	Նախագծի 7-րդ հոդվածում պետական պարտքի ձևավորման գործիքների շարքում առաջարկում ենք դիտարկել այլ արժեթղթերի, այլ չարժեթղթավորված պարտավորությունների (հատկանշական է համայնքների դեպքում), ինչպես նաև տարբեր կազմակերպությունների և Կենտրոնական բանկի անունով թողարկված մուրհակների ներառման հարցը: Բացի դրանից, պետական պարտքի ձևավորման կառուցվածքում անհրաժեշտ է հստակ դիրքորոշում ներկայացնել պետության ու համայնքների ստանձնած «պայմանական» պարտավորությունների կամ դրանցից բխող ռիսկերի հստակ սահմանված և ընդունելի ձևաչափով մասհանումներով կամ այլ կերպ ներառման հարցի վերաբերյալ։
	Ընդունվել է
Կենտրոնական բանկի ներկայացուցիչների հետ քննարկումների և ձեռք բերված համաձայնության արդյունքում Նախագիծը խմբագրվել է: Մասնավորապես, ամրագրվել է պայմանական պարտավորությունների կազմը, ինչպես նաև սահմանվել են դրանք պետական պարտքի կազմի մեջ ներառելու դեպքերն ու պայմանները:

	7.	Բացի այդ, նախորդ կետում ներկայացված դիտարկման շրջանակներում առաջարկում ենք դիտարկել Նախագծի 7-րդ հոդվածում պետական պարտքի ձևավորման գործիքների շարքում Կենտրոնական բանկի կապիտալի համալրման նպատակով Կենտրոնական բանկի անունով թողարկված մուրհակի` Հայաստանի Հանրապետության պետական պարտքի գործիքակազմում ներառման անհրաժեշտությունը: 
Համաձայն «Հայաստանի Հանրապետության կենտրոնական բանկի մասին» օրենքի՝ Հայաստանի Հանրապետության կառավարությունը որպես ներդրում Կենտրոնական բանկի կապիտալում, Կենտրոնական բանկին է տրամադրում անտոկոս ցպահանջ պետական հասարակ մուրհակներ: Այդ մուրհակների մարումը կատարվում է Կենտրոնական բանկի պահանջի դեպքում՝ պետական բյուջեի հաշվին կամ նույն օրենքի 12-րդ հոդվածի համաձայն:  Ուստի նշված մուրհակը չներառելը պետական պարտքի գործիքակազմում առաջացնում է հետևյալ խնդիրները.
•	վտանգվում է մուրհակի «ցպահանջ» լինելու հատկանիշը և անիրատեսական է դառնում պետական բյուջեի հաշվին մարվելու հնարավորությունը և որպես հետևանք՝ հարցեր է առաջացնում Կենտրոնական բանկի  կապիտալի բավարար մակարդակի ապահովման տեսանկյունից․
•	առաջանում է մուրհակի իրական արժեքի չափման ռիսկ. համաձայն ԱՄՀ «Երաշխիքների գնահատման» խմբի դիտարկումների, ինչպես նաև ՖՀՄՍ-երի համաձայն իրական արժեքի գնահատման մոդելների՝ նման պայմաններով թողարկված մուրհակների իրական արժեքը ձգտում է զրոյի, այն հիմնավորմամբ, որ դրանք երբևէ ենթակա չեն մարման, ուստի ակնկալվող դրամական հոսքերը զրո են: Միաժամանակ, հարկ է նշել, որ «Երաշխիքների գնահատման» խմբի կողմից Կենտրոնական բանկին նաև ներկայացվել է կապիտալի համալրման (ռեկապիտալիզացիայի) նոր՝ առավել արդյունավետ մոդելի ներդրման առաջարկ:
	Ընդունվել է
Կենտրոնական բանկի ներկայացուցիչների հետ քննարկումների և ձեռք բերված համաձայնության արդյունքում Նախագիծը խմբագրվել է: Մասնավորապես, ամրագրվել է պայմանական պարտավորությունների կազմը, ինչպես նաև սահմանվել են դրանք պետական պարտքի կազմի մեջ ներառելու դեպքերն ու պայմանները: 

	8.	Առաջարկում ենք Նախագծի 9-րդ հոդվածի 3-րդ մասից հանել 2-րդ նպատակը, որը վերաբերում է պետական պարտքի կառավարման և դրամավարկային քաղաքականությունների համակարգմանը: Վերջինիս անհրաժեշտությունն ու ապահովումը կարող է դիտարկվել և կարգավորվել այլ իրավական ակտերի շրջանակներում:
	Չի ընդունվել
Ինչպես գործող, այնպես էլ առաջարկող կարգավորումների շրջանակում պետական պարտքի կառավարման և դրամավարկային քաղաքականությունների համակարգումը սահմանվում է որպես պետական պարտքի կառավարման նպատակ, ինչը շեշտադրում է ֆինանսների նախարարության (որպես պետական պարտքի քաղաքականություն մշակող և իրականացնող) հանձնառությունը՝ պետական պարտքի կառավարման քաղաքականությունը համակարգելու դրամավարկային քաղաքականության հետ: Ընդ որում, նախագծով համակարգման շրջանակը շեշտադրում է նաև վճարային հաշվեկշռի աջակցությունը և պահուստների համալրումը, որում կառավարությունն ունի գործուն մասնակցություն: Հարկ է նկատի ունենալ, որ նման կարգավորումը որևէ կերպ չի սահմանափակում ԿԲ կողմից ինքնուրույն դրամավարկային քաղաքականության իրականացումը:
Պետական պարտքի կառավարման և դրամավարկային քաղաքականությունների համակարգումը անհրաժեշտություն է, առանց որի նշված քաղաքականությունները չեն կարող արդյունավետ լինել: Հետևաբար, օրենսդրորեն դրա ամրագրումը որպես պետական պարտքի կառավարման նպատակ միտված է ևս մեկ անգամ ընգծելու համակարգման  կարևորությունը:

	9.	Հիմք ընդունելով պարտքի վիճակագրության վարման միջազգային մեթոդաբանության՝  2013 թվականին ԱՄՀ կողմից հրատարակված «Հանրային հատվածի պարտքի վիճակագրության»  ձեռնարկի պահանջները (Հոդված 2.109), ինչպես նաև Կենտրոնական բանկի կողմից կազմվող և հրապարակվող «Հայաստանի Հանրապետության արտաքին պարտքի» տվյալների հետ համադրելիության ապահովման անհրաժեշտությունը, առաջարկում ենք նաև դիտարկել Նախագծում Հայաստանի Հանրապետության պետական պարտքի մեջ նաև հաշվեգրված, բայց դեռևս չմարված պարտավորությունների ներառման հնարավորությունը։
	Չի ընդունվել 
Ներկայումս բյուջեների կատարումն իրականացվում է միասնական դրամարկղի սկզբունքի հիման վրա, որը նախատեսում է բյուջեների բոլոր մուտքերի մուտքագրումը և ելքերի կատարումը՝ պետական լիազորված մարմնի միասնական գանձապետական հաշվով: 
Համակարգի միասնականությունն ապահովելու նպատակով պետական պարտքի հաշվառումը ևս նախատեսվում է իրականացնել դրամարկղային մեթոդով, ինչը հետագայում կարող է վերանայվել՝ բյուջեների կատարման սկզբունքի փոփոխության պարագայում: 

	10.	Նախագծի 10-րդ հոդվածի համաձայն պետական պարտքի կառավարումն իրականացվում է թափանցիկության, հաշվետվողականության, կանխատեսելիության և հրապարակայնության սկզբունքներով: Այս համատեքստում առաջարկում ենք Նախագծում ամրագրել նշված սկզբունքների գործնականում իրացման համար համապատասխան լիազոր մարմնի կողմից դրանց՝ միջազգային լավագույն փորձին համահունչ սահմանման ու հրապարակման վերաբերյալ դրույթ։  
	Ընդունվել է 
Նախագծում կատարվել են համապատասխան փոփոխություններ: 


	11.	Հաշվի առնելով պետական պարտքում ներդրողների բազայի համահարթեցման սկզբունքը և ռեզիդենտ ու ոչ ռեզիդենտ ներդրողների համար համադրելի պայմանների ապահովման անհրաժեշտությունը՝ առաջարկում ենք Նախագծի 6-րդ և 7-րդ գլուխները միավորել և հնարավորինս միասնականացանել պահանջների, սկզբունքների, չափանիշների, գործընթացների և այլ ուղղություններով:
	Ընդունվել է
Նախագծում կատարվել են համապատասխան փոփոխություններ: 


	12.	Ողջունելի է Նախագծի հոդված 12-ում առկա կառավարության պարտքի կառավարման միջնաժամկետ ռազմավարության դրույթը։ Այնուամենայնիվ կարծում ենք, որ համայնքների պարտքի մասով ևս անհրաժեշտ է մշակել պարտքի կառավարման ռազմավարություն՝ հաշվի առնելով պետության և հատկապես համայնքների տեսլականը։
	Չի ընդունվել 
«Տեղական ինքնակառավարման մասին» օրենքի համաձայն՝ Հայաստանի Հանրապետությունում տեղական ինքնակառավարման սկզբունքներից մեկը համայնքների բյուջեների ինքնուրույնությունն է, այն է՝  տեղական ինքնակառավարման մարմինների օրենքով սահմանված աղբյուրներից համայնքային բյուջե ձևավորելու և սեփական պատասխանատվությամբ այն տնօրինելու հնարավորությունը: Նշված սկզբունքին համահունչ՝ Նախագծով սահմանվում է, որ համայնքների պարտքային պարտավորությունների ստանձնումը և կառավարումն իրականացնում են համայնքները:  Հետևաբար, համայնքների պարտքի կառավարման հետ կապված ռազմավարական դրույթները չեն կարող սահմանվել կառավարության կողմից:  
Հաշվի առնելով, որ համայնքների պարտքը նախկինում չի հանդիսացել պետական պարտքի մաս, և դեռևս անհրաժեշտություն կա մշակելու դրա հետ կապված կարգավորումները և համայնքներում համապատասխան կարողություններ զարգացնելու, հետագայում կարող է քննարկվել համայնքների կողմից պարտքի կառավարման ռազմավարություններ մշակելու հարցը: 

	13.	Առաջարկում ենք հանել Նախագծի 20-րդ հոդվածի 2-րդ կետը և նմանատիպ հարաբերությունների կարգավորումը դիտարկել այլ իրավական ակտերի շրջանակներում:
	Չի ընդունվել 
Նշված հարաբերությունների օրենսդրական ամրագրումը կարևորվում է՝ պետական գանձապետական պարտատոմսերի առաջնային շուկայի մասնակիցների գնահատման և ընտրության գործընթացի առավել արդյունավետ կազմակերպումն ապահովելու նպատակով: 

	6. ՀՀ արդարադատության նախարարություն
	12.04.2024թ.

	1.	««Պետական պարտքի մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասով նոր խմբագրությամբ շարադրվող «Պետական պարտքի մասին» օրենքի (այսուհետ՝ Օրենք) 1-ին և 2-րդ հոդվածների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 7-րդ մասը, համաձայն որի՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: (…)
	Ընդունվել է
Նախագծում կատարվել են համապատասխան փոփոխություններ: 


	2. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 2-րդ հոդվածի 1-ին մասի 2-րդ կետում «(այսուհետ՝ կառավարության) կողմից» բառերից հետո կիրառվող «,» կետադրական նշանն անհրաժեշտ է հանել:
	Ընդունվել է
Նախագծում կատարվել են համապատասխան փոփոխություններ: 

	3. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 2-րդ հոդվածի 1-ին մասի 3-րդ կետում «(կենտրոնական կառավարության)» բառերն առաջարկում ենք է վերանայել, քանի որ պարզ չէ դրա կիրառման անհրաժեշտությունը: Բացի այդ, հարկ է նկատի ունենալ, որ Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 5-րդ հոդվածի 1-ին և 2-րդ մասերում, 12-րդ, 14-րդ և 17-րդ հոդվածներում կիրառվում է  «կառավարության պարտք» հասկացությունը:
	Ընդունվել է
Նախագծից հանվել են «Կենտրոնական կառավարություն» բառերը: 

	4. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 2-րդ հոդվածի 1-ին մասի 10-րդ կետում «պետական ֆինանսների կառավարման բնագավառում կառավարության քաղաքականությունը մշակող և իրականացնող Հայաստանի Հանրապետության գործադիր իշխանության հանրապետական մարմին» ձևակերպումն անհրաժեշտ է վերանայել, այն համապատասխանեցնելով «Կառավարության կառուցվածքի և գործունեության մասին» օրենքի  Հավելվածի 17-րդ կետին:
	Ընդունվել է
Նախագծում կատարվել են համապատասխան փոփոխություններ:

	5. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 2-րդ հոդվածի 1-ին մասի 13-րդ կետի համաձայն՝ ռեզիդենտ են` ֆիզիկական անձինք, որոնք տվյալ տարում (հունվարի 1-ից մինչև դեկտեմբերի 31-ը ներառյալ) սկսվող կամ ավարտվող 12-ամսյա ժամանակահատվածում գտնվել են Հայաստանի Հանրապետությունում ընդհանուր առմամբ մեկ տարի և ավելի, կամ որոնց կենսական շահերի կենտրոնը գտնվում է Հայաստանի Հանրապետությունում, ինչպես նաև Հայաստանի Հանրապետությունում ստեղծված (պետական գրանցում ստացած, հաշվառված) կազմակերպությունները:
Գտնում ենք, որ հասկացությունն ունի վերանայման կարիք, քանի որ պարզ չէ «սկսվող կամ ավարտվող» ձևակերպման նախատեսման անհրաժեշտությունը՝ նկատի ունենալով, որ նույն հասկացությունից բխում է, որ տարվա (12-ամսյա ժամանակահատվածը) վերաբերում է հունվարի 1-ից մինչև դեկտեմբերի 31-ը ներառյալ ժամանակահատվածին: Բացի այդ, վերանայման կարիք ունի «12-ամսյա ժամանակահատվածում գտնվել են Հայաստանի Հանրապետությունում ընդհանուր առմամբ մեկ տարի և ավելի» ձևակերպումը՝  12-ամսյա ժամանակահատվածում մեկ տարուց ավելի ժամկետով Հայաստանի Հանրապետությունում գտնվելու անհնարինությամբ պայմանավորված:
Միաժամանակ անհրաժեշտ է հստակեցնել «կենսական շահերի կենտրոնը» ձևակերպումը, քանի որ պարզ չէ, թե որն է այն:
	Ընդունվել է
Նախագծում կատարվել են համապատասխան փոփոխություններ:

	6. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 2-րդ հոդվածի 1-ին մասի 20-րդ կետում և մնացած կարգավորումներում կիրառվում է «պարտքի պորտֆել» ձևակերպումը: Սույն դեպքում, անհրաժեշտ է հստակեցնել, թե ինչ է իրենից ներկայացնում նշված եզրույթը կամ Նախագծով սահմանել նշված եզրույթի հասկացությունը:
	Ընդունվել է
Նախագծում կատարվել են համապատասխան փոփոխություններ:

	7. Նախագծի հիմնավորման 2-րդ կետի համաձայն՝ նախագծերով առաջարկվում է ամրագրել մի շարք փոփոխված և նոր կարգավորումներ, մասնավորապես՝ (…) երաշխիքներին առնչվող դրույթները Օրենքից տեղափոխել «Հայաստանի Հանրապետության բյուջետային համակարգի մասին» օրենք՝ ապահովելով բյուջետային երաշխիքների հետ կապված իրավահարաբերությունների համակարգված և ամբողջական կարգավորումը:
Սույն դեպքում, չնայած այն հանգամանքի, որ երաշխիքներին առնչվող դրույթները նախատեսվում է Օրենքից տեղափոխել «Հայաստանի Հանրապետության բյուջետային համակարգի մասին» օրենք, այնուամենայնիվ, հաշվի առնելով այն հանգամանքը, որ Նախագծի 1-ին հոդվածի 1-ին մասով նոր խմբագրությամբ շարադրվող Օրենքում կիրառվում է «բյուջետային երաշխիք» հասկացությունը՝ առաջարկում ենք Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 2-րդ հոդվածում լրացնել նոր 2-րդ մաս՝ հետևյալ բովանդակությամբ. ««2. Հայաստանի Հանրապետության բյուջետային համակարգի մասին» օրենքում կիրառվող հասկացությունները սույն օրենքում կիրառվում են Հայաստանի Հանրապետության բյուջետային համակարգի մասին օրենքում կիրառվող իմաստով ու նշանակությամբ, եթե սույն օրենքով այլ բան նախատեսված չէ»:
	Ընդունվել է
Նախագծում կատարվել են համապատասխան փոփոխություններ:

	8. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 3-րդ հոդվածի համաձայն՝ սույն օրենքի նպատակը պետական պարտքի կառավարման գործընթացի արդյունավետ կազմակերպումն ու հանրային հատվածի պարտքի հրապարակայնության և հաշվետվողականության ապահովումն է:
Սույն դեպքում, գտնում ենք, որ նշված կարգավորումն ունի լրամշակման կարիք, քանի որ օրենքի կարգավորումներն ուսումնասիրելիս պարզ է դառնում, որ օրենքի նպատակն ոչ միայն հանրային հատվածի, այլ նաև պետական պարտքի հրապարակայնության և հաշվետվողականության ապահովումն է:
Միաժամանակ, Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 3-րդ հոդվածի 1-ին մասի «հանրային հատված» բառերից առաջ անհրաժեշտ է լրացնել «Հայաստանի Հանրապետության» բառերը:
	Չի ընդունվել 
Հանրային հատվածի պարտքն իր մեջ ներառում է նաև պետական պարտքը, հետևաբար օրենքի նպատակը և սահմանված կարգավորումներն իրար չեն հակասում:  

Ընդունվել է
«Հանրային հատվածի պարտք» հասկացությունից հանվել են «Հայաստանի Հանրապետության» բառերը: 

	9. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 5-րդ հոդվածը վերաբերում է պետական պարտքի սահմանային շեմին, մինչդեռ նշված հոդվածի 1-ին մասը վերաբերում է կառավարության պարտքի և Հայաստանի Հանրապետության համախառն ներքին արդյունքի հարաբերակցության սահմանային շեմին: Նշվածը հաշվի առնելով՝ անհրաժեշտ է Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 5-րդ հոդվածի վերնագիրը և կարգավորումները համապատասխանեցնել միմյանց:
Բացի այդ, Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 5-րդ հոդվածի 1-ին և 2-րդ մասերում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածը: Նույն դիտարկումը վերաբերում է Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 13-րդ հոդվածի 1-ին և 2-րդ մասերին, 15-րդ հոդվածի 1-ին մասին:
	Ընդունվել է
Նախագծում կատարվել են համապատասխան փոփոխություններ:

	10. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 6-րդ հոդվածի 1-ին մասի «ներքին» և «արտաքին» բառերից հետո անհրաժեշտ է լրացնել «պետական» բառը՝ նկատի ունենալով Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 2-րդ հոդվածի 1-ին մասի 5-րդ և 6-րդ կետերը:
	Ընդունվել է
Նախագծում կատարվել են համապատասխան փոփոխություններ:

	11. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 9-րդ հոդվածի 3-րդ մասի 2-րդ կետի «վճարային հաշվեկշռի աջակցությունը և պահուստների համալրումը» բառերն առաջարկում ենք փոխարինել «կայունացման հաշվի միջոցների համալրում» բառերով՝ նկատի ունենալով Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 8-րդ հոդվածի 1-ին մասի 5-րդ կետը:
	Չի ընդունվել 
Նախագծի 7-րդ հոդվածով սահմանվում են պետական պարտքի ներգրավման նպատակները, մինչդեռ 8-րդ հոդվածով ամրագրվում են պետական պարտքի կառավարման նպատակները, և դրանք չեն կարող նույնացվել: Միաժամանակ, «վճարային հաշվեկշռի աջակցությունը և պահուստների համալրումը» և կայունացման հաշվի միջոցների համալրումը» հանդիսանում են միանգամայն տարբեր նպատակներ և չեն կարող մեկը մյուսին փոխարինել:  

	12. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 10-րդ հոդվածի 1-ին մասի 4-րդ կետում «.» կետադրական նշանն անհրաժեշտ է փոխարինել «:» կետադրական նշանով:
	Ընդունվել է
Նախագծում կատարվել են համապատասխան փոփոխություններ:

	13. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 11-րդ հոդվածի 3-րդ մասի համաձայն՝ լիազոր մարմինն ու տեղական ինքնակառավարման մարմինները իրականացնում են պետական պարտքի գրանցում, հաշվառում և պատասխանատու են այդ հաշվառման հավաստիության համար: 
Սույն դեպքում պարզ չէ, ինչ կարգով է իրականացվելու պետական պարտքի գրանցումը և հաշվառումը, ուստի առաջարկում ենք Նախագծով պետական պարտքի գրանցման և հաշվառման կարգի սահմանման համար նախատեսել լիազորող նորմ:
	Ընդունվել է
Նախագծում կատարվել են համապատասխան փոփոխություններ:

	14. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 3-րդ գլուխը վերաբերում է պետական պարտքի կառավարմանը, մինչդեռ նշված գլխի 12-րդ հոդվածը վերաբերում է Կառավարության պարտքի կառավարման միջնաժամկետ ռազմավարությունը և փոխառությունների տարեկան ծրագրին:
«Նորմատիվ իրավական ակտերի մասին» օրենքի 14-րդ հոդվածի 10-րդ մասի համաձայն՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: (…)
Վերոգրյալից ելնելով, գտնում ենք, որ Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 12-րդ հոդվածի կարգավորումները դուրս են 3-րդ գլխի կարգավորման առարկայի շրջանակներից, ուստի անհրաժեշտ է նշված հոդվածի նախատեսումը 3-րդ գլխում վերանայել կամ վերանայել 3-րդ գլխի և 12-րդ հոդվածի վերնագրերը:
	Ընդունվել է
Նախագծում կատարվել են համապատասխան փոփոխություններ:

	15. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 4-րդ գլուխը վերաբերում է պետական պարտքի հրապարակայնությանը, մինչդեռ 14-րդ հոդվածի 5-րդ մասը վերաբերում է Կառավարության պարտքի ամսական վիճակագրական տեղեկագրին: «Նորմատիվ իրավական ակտերի մասին» օրենքի 14-րդ հոդվածի 10-րդ մասի համաձայն՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: (…)
Վերոգրյալից ելնելով, գտնում ենք, որ Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 14-րդ հոդվածի կարգավորումները դուրս են 4-րդ գլխի կարգավորման առարկայի շրջանակներից, ուստի անհրաժեշտ է նշված հոդվածի նախատեսումը 4-րդ գլխում վերանայել կամ վերանայել 4-րդ գլխի և 14-րդ հոդվածի վերնագրերը:
	Չի ընդունվել 
Նախագծի կարգավորումների համաձայն՝ պետական պարտքն իր մեջ ներառում է կառավարության պարտքը և համայնքների պարտքը, և վերջիններիս վերաբերյալ տեղեկատվության հավաքագրումը և հրապարակումը (Նախագծի 14-րդ հոդվածի համապատասխանաբար 4-րդ և 5-րդ մասեր) կարևոր նախապայման են հանդիսանում պետական պարտքի հրապարակայնության ապահովման համար: 

	16. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 14-րդ հոդվածի 3-րդ մասում անհրաժեշտ է հստակեցնել, թե ինչ ժամանակահատվածում է լիազոր մարմինը պատրաստում և իր պաշտոնական կայքէջում հրապարակում պետական պարտքի տարեկան հաշվետվությունը:
	Ընդունվել է
Նախագծում կատարվել են համապատասխան փոփոխություններ:

	17. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 14-րդ հոդվածի 4-րդ մասի համաձայն՝ յուրաքանչյուր ամսվա ավարտից հետո, լիազոր մարմնի և տարածքային կառավարման բնագավառի լիազոր մարմնի համատեղ հրամանով սահմանված կարգով, տեղական ինքնակառավարման մարմինները տարածքային կառավարման բնագավառի լիազոր մարմին են ներկայացնում համայնքների պարտքի վերաբերյալ տեղեկատվություն, իսկ վերջինս ամփոփում է այդ տեղեկատվությունը և ներկայացնում լիազոր մարմին:  
Սույն դեպքում պարզ չէ, յուրաքանչյուր ամսվա ավարտից հետո ինչ ժամկետում և կարգով է համայնքների պարտքի վերաբերյալ տեղեկատվությունը ներկայացվում տարածքային կառավարման բնագավառի լիազոր մարմին, ուստի անհրաժեշտ է նշված կարգավորումը հստակեցնել:
	Չի ընդունվել 
Նախագծի 14-րդ հոդվածի 4-րդ մասի համաձայն՝ համայնքների պարտքի վերաբերյալ տեղեկատվությունը տարածքային կառավարման բնագավառի լիազոր մարմին ներկայացնելու կարգը սահմանվում է  լիազոր մարմնի և տարածքային կառավարման բնագավառի լիազոր մարմնի համատեղ հրամանով: 

	18. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 5-րդ գլխի վերնագրում «ՊԱՐՏՔԸ» բառն անհրաժեշտ է փոխարինել «ՊԱՐՏՔԻ ՀՐԱՊԱՐԱԿԱՅՆՈՒԹՅՈՒՆԸ» բառերով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: 
	Ընդունվել է
Նախագծում կատարվել են համապատասխան փոփոխություններ:

	19. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 15-րդ հոդվածի 1-ին մասի համաձայն՝ Հայաստանի Հանրապետության հանրային հատվածի պարտքի վիճակագրության վարման և հրապարակայնության հետ կապված հարաբերությունները կարգավորվում են սույն օրենքով, «Հայաստանի Հանրապետության կենտրոնական բանկի մասին» Հայաստանի Հանրապետության օրենքով, այլ օրենքներով և իրավական ակտերով: 
Այսպիսով, անդրադառնալով Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 1-ին հոդվածին, պարզ է դառնում, որ սույն օրենքը կարգավորում է Հայաստանի Հանրապետության պետական պարտքի հետ կապված հարաբերությունները:
Վերոգրյալից ելնելով, գտնում ենք, որ Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 15-րդ հոդվածի 1-ին մասով նախատեսվող կարգավորումը հակասում է օրենքի 1-ին հոդվածին, ուստի Նախագիծն այդ մասով ունի լրամշակման կարիք:
	Ընդունվել է
Նախագծում կատարվել են համապատասխան փոփոխություններ:

	20. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 15-րդ հոդվածի 2-րդ մասի համաձայն՝ հանրային հատվածի ֆինանսական և ոչ ֆինանսական կազմակերպությունները ներկայացնում են իրենց պարտքային պարտավորությունների վերաբերյալ տեղեկություններ, որոնց տրամադրման կարգը սահմանում է լիազոր մարմինը:
Նույն հոդվածի 3-րդ մասի համաձայն՝ սույն հոդվածի 2-րդ մասով նշված տեղեկատվությունը ստանալուց հետո 30-օրյա ժամկետում լիազոր մարմինը հրապարակում է հանրային հատվածի պարտքի վերաբերյալ վիճակագրական տվյալներ։
Սույն դեպքում, Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 15-րդ հոդվածի 2-րդ մասում անհրաժեշտ է հստակեցնել, թե ում են ներկայացվում պարտքային պարտավորությունների վերաբերյալ տեղեկությունները, իսկ 3-րդ մասում անհրաժեշտ է հստակեցնել, թե որտեղ է հրապարակվում հանրային հատվածի պարտքի վերաբերյալ վիճակագրական տվյալները:
	Ընդունվել է
Նախագծում կատարվել են համապատասխան փոփոխություններ:

	21. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 17-րդ հոդվածը վերաբերում է պետական պարտքի սպասարկմանը և մարմանը, մինչդեռ նույն հոդվածի 1-ին մասը վերաբերում է կառավարության պարտքի սպասարկմանը, իսկ 2-րդ մասը՝ պետական պարտքի մարմանը: Նշվածը հաշվի առնելով՝ անհրաժեշտ է Նախագծի վերնագիրը և բովանդակությունը համապատասխանեցնել միմյանց:
Բացի այդ, Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 17-րդ հոդվածի 2-րդ մասի «ՀՀ» հապավումն անհրաժեշտ է փոխարինել «Հայաստանի Հանրապետության» բառերով:  
	Ընդունվել է
Նախագծում կատարվել են համապատասխան փոփոխություններ:

	22. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 20-րդ հոդվածի 1-ին մասի համաձայն՝ Լիազոր մարմինը սահմանում է պետական գանձապետական պարտատոմսերի առաջնային շուկայի մասնակիցների վարքագծի գնահատման և ընտրության կարգը և դրան համապատասխան ընտրում է առաջնային շուկայի մասնակիցներին: Լիազոր մարմինն ապահովում է պետական գանձապետական պարտատոմսերի առաջնային շուկայի մասնակիցների վարքագծի գնահատման և ընտրության չափանիշների հրապարակայնությունը:
Սույն դեպքում, անհրաժեշտ է հստակեցնել, թե ինչ եղանակով է ապահովվելու պետական գանձապետական պարտատոմսերի առաջնային շուկայի մասնակիցների վարքագծի գնահատման և ընտրության չափանիշների հրապարակայնությունը:
	Ընդունվել է
Նախագծում կատարվել են համապատասխան փոփոխություններ:

	23. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 20-րդ հոդվածի 2-րդ մասի համաձայն՝ Կենտրոնական բանկը լիազոր մարմնին տրամադրում է պետական գանձապետական պարտատոմսերի շուկայի մասնակիցների կողմից օրենքների և այլ իրավական ակտերի հիման վրա Կենտրոնական բանկին տրամադրված պետական գանձապետական պարտատոմսերի առաջնային շուկայի մասնակիցների ընտրության չափանիշների հաշվարկման համար անհրաժեշտ տեղեկատվություն: Լիազոր մարմնին տրամադրվող այդ տեղեկատվությունը չի կարող պարունակել բանկային գաղտնիք:
Սույն դեպքում, անհրաժեշտ է հստակեցնել, թե ինչ կարգով է համապատասխան տեղեկատվությունը Կենտրոնական բանկը տրամադրում լիազոր մարմնին: 
Միաժամանակ, Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 20-րդ հոդվածի 2-րդ մասի «բանկային գաղտնիք:» բառերից հետո անհրաժեշտ է լրացնել « »: » կետադրական նշանները:
	Ընդունվել է
Նախագծում կատարվել են համապատասխան փոփոխություններ:

	24. Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 7-րդ գլխի «ԳԼՈՒԽ 7» բառերն անհրաժեշտ է հանել, վերնագրում «ԵԶՐԱՓԱԿԻՉ» բառից հետո անհրաժեշտ է լրացնել «ՄԱՍ ԵՎ ԱՆՑՈՒՄԱՅԻՆ» բառերը: 
Միաժամանակ, Նախագծի 1-ին հոդվածի 1-ին մասով նոր խմբագրությամբ շարադրվող Օրենքի 7-րդ գլխի կարգավորումներն անհրաժեշտ է նախատեսել, որպես Նախագծի 2-րդ հոդված՝ եզրափակիչ մաս և անցումային դրույթներ վերնագրով:
	Ընդունվել է
Նախագծում կատարվել են համապատասխան փոփոխություններ:

	25. «Հայաստանի Հանրապետության բյուջետային համակարգի մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ 1) 1-ին հոդվածի 1-ին մասով նոր խմբագրությամբ շարադրվող «Հայաստանի Հանրապետության բյուջետային համակարգի մասին» օրենքի 11-րդ հոդվածի 9-րդ մասում առկա է չհամարակալված պարբերություն, ուստի առաջարկում ենք կամ նշված պարբերությունը համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի պահանջները, կամ «Սույն սահմանափակումը կիրառելի չէ, եթե՝» բառերը նախատեսել «տրամադրվում է:» բառերից հետո:
	Ընդունվել է
Նախագծում կատարվել են համապատասխան փոփոխություններ:

	26. Նախագիծ 1-ի 1-ին հոդվածի 1-ին մասով նոր խմբագրությամբ շարադրվող «Հայաստանի Հանրապետության բյուջետային համակարգի մասին» օրենքի 11-րդ հոդվածի 13-րդ մասն անհրաժեշտ է հանել և այն նախատեսել  նույն օրենքի 25-րդ հոդվածի 2-րդ մասում:
	Ընդունվել է
Նախագծում կատարվել են համապատասխան փոփոխություններ:

	27. Նախագիծ 1-ի 2-րդ հոդվածի «երրորդ մասի» բառից առաջ անհրաժեշտ է լրացնել «11 հոդվածի» բառերը, «6-րդ մասի» բառերից առաջ՝ «11-րդ հոդվածի» բառերը, իսկ «թվով» բառն առաջարկում ենք փոխարինել «բառով» բառով:
	Ընդունվել է
Նախագծում կատարվել են համապատասխան փոփոխություններ:

	28. «Հիմնադրամների մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ 2)  1-ին հոդվածի 1-ին մասի «2022» թիվն անհրաժեշտ է փոխարինել «2002» թվով, «ընտրությունը» բառից հետո անհրաժեշտ է լրացնել «,» կետադրական նշանը:
Բացի այդ, հաշվի առնելով Նախագիծ 2-ի կարգավորումները, հարկ է համապատասխան փոփոխություններ նախատեսել նաև «Հիմնադրամների մասին» օրենքի 39.1-րդ հոդվածի 4-րդ մասում:
	Ընդունվել է
Նախագծում կատարվել են համապատասխան փոփոխություններ (աշխատանքային կարգով պարզաբանվել է, որ 2-րդ պարբերությամբ ներկայացված առաջարկը վերաբերում է ոչ թե 39.1-րդ, այլ 39.4-րդ հոդվածին):

	29. ««Միջազգային պայմանագրերի մասին» օրենքում լրացումներ կատարելու մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ 3) 1-ին հոդվածի 1-ին մասի 2-րդ կետով «Միջազգային պայմանագրերի մասին» օրենքի 8-րդ հոդվածում լրացվող նոր 1.1-ին մասի համաձայն՝ վարկային միջազգային պայմանագիրն առանց լիազորագրի ստորագրելու իրավունք ունի Հայաստանի Հանրապետության ֆինանսների նախարարը: 
Այս կապակցությամբ, հարկ է անդրադառնալ Նախագծի ամփոփաթերթին, որի 3-րդ մասով ՀՀ արտաքին գործերի նախարարության կողմից ներկայացված դիտողությանն ի պատասխան նշվել է, որ վարկային և դրամաշնորհային միջազգային պայմանագիր ստորագրելու իրավասությունը վերապահվել է վարչապետին, ինչպես նաև վարչապետի լիազորագրի հիման վրա՝ ֆինանսների նախարարին: Մինչդեռ Նախագիծ 3-ի 1-ին հոդվածի 1-ին մասի 2-րդ կետով «Միջազգային պայմանագրերի մասին» օրենքի 8-րդ հոդվածում լրացվող նոր 1.1-ին մասի կարգավորումը վերաբերում է վարկային միջազգային պայմանագիրն առանց լիազորագրի ֆինանսների նախարարի կողմից ստորագրելու իրավունքին: 
Վերոգրյալից ելնելով, անհրաժեշտ է նշված կարգավորման նախատեսումը լրացուցիչ հիմնավորել, քանի որ այն բավարար հիմնավորված չէ:
	Ընդունվել է 
«Միջազգային պայմանագրերի մասին» օրենքում լրացում կատարելու մասին» օրենքի նախագիծը հանվել է փաթեթից:

	7. ՀՀ վարչապետի աշխատակազմի ֆինանսատնտեսագիտական վարչություն
	11.07.2025թ.

	
	02/16.5/22446-2025

	«Պետական պարտքի մասին» օրենքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ 1) վերաբերյալ հայտնում ենք հետևյալը՝
1. 1-ին հոդվածի համաձայն՝ նույն օրենքը կարգավորում է ՀՀ պետական պարտքի հետ կապված հարաբերություններ:
Մինչդեռ, հարկ է նկատել, որ Նախագիծ 1-ով կարգավորվում է հանրային հատվածի պարտքի հետ կապված հարաբերություններ, որը պետական պարտքի և հանրային հատվածի ֆինանսական և ոչ ֆինանսական կազմակերպությունների կողմից ստանձնված և որոշակի պահի դրությամբ առկա պարտքային պարտավորությունների համախմբված (առանց միմյանց նկատմամբ պարտքային պարտավորությունների) հանրագումարն է:
	Ընդունվել է
Հանրային հատվածի պարտքի հրապարակայնությանն առնչվող հարաբերությունները ներառվել են օրենքի կարգավորման առարկայի շրջանակներում:  

	[bookmark: _GoBack]2.	Առաջարկում ենք ևս մեկ անգամ վերանայել 2-րդ հոդվածի 1-ին մասի 3-րդ կետով սահմանված՝ «կառավարության (կենտրոնական կառավարության) պարտք» դրույթը, հաշվի առնելով այն, որ Գլուխ 4-ում գործածվում է «Կառավարության պարտք» դրույթը:
	Ընդունվել է
Նախագիծը խմբագրվել է, սահմանումից հանվել է «կենտրոնական կառավարություն» եզրույթը:  

	3.	2-րդ հոդվածի 1-ին մասի 20-րդ կետի համաձայն՝ պարտավորությունների կառավարման գործառնությունները՝ բոլոր այն գործառնություններն են, որոնք լիազոր մարմինն ու ՏԻՄ-երը իրականացնում են նույն օրենքի 7-րդ հոդվածի 1-ին մասով նախատեսված գործիքներով (ի թիվս այլնի՝ ֆինանսական և վարկային կազմակերպությունների, օտարերկրյա պետությունների, միջազգային կազմակերպությունների, վարկավորող բազմակողմ հաստատությունների, ինչպես նաև ֆիզիկական և իրավաբանական անձանց հետ կնքված փոխառության կամ վարկային պայմանագրեր) պարտքի կառուցվածքը փոխելու և դրա կազմը բարելավելու, այդ թվում՝ մարման գրաֆիկը հարթեցնելու համար:
Վերոգրյալի կապակցությամբ, նախ հարկ է նկատել, որ 20-րդ կետով ՏԻՄ-երին պարտավորությունների կառավարման գործառույթների շրջանականերում իրավասություն է վերապահվում ոչ ռեզիդենտների հանդեպ ստանձնված  պարտքի կառուցվածը փոխելու, մինչդեռ 1-ին մասի 5-րդ կետից հստակ երևում է, որը ՏԻՄ-երը կարող են միայն պետական ներքին պարտք  ստանձնել՝ ռեզիդենտների հանդեպ:
	Ընդունվել է
Պարտավորությունների կառավարման գործառնությունների սահմանումը խմբագրվել է՝ տարընկալումներից խուսափելու նպատակով: 

	4.	Նախագիծ 1-ի՝ 
•	2-րդ հոդվածի 1-ին մասի 21-րդ կետի համաձայն՝  պայմանական պարտավորությունը ՀՀ պարտավորություններն են, որոնց կատարումը պայմանավորված է որոշակի պայմանների կամ դեպքերի տեղի ունենալով,
•	7-րդ հոդվածի 2-րդ մասի համաձայն՝ եթե պարտապանը, ում համար տրվել է բյուջետային երաշխիք, սահմանված ժամկետում չի կատարում իր պարտավորությունը, և պարտատերը պահանջում է բյուջետային երաշխիքի կատարում, ապա երաշխավորված և սահմանված ժամկետում չկատարված պարտավորությունները ձևակերպվում են որպես կառավարության պարտքային պարտավորություն,
•	7-րդ հոդվածի 3-րդ մասի համաձայն՝ պայմանական պարտավորությունը (բացառությամբ բյուջետային երաշխիքի) ներառվում է պետական պարտքի մեջ, եթե տեղի են ունենում պայմանական պարտավորության հիմքում ընկած դեպքերը կամ պայմանները: Կառավարության պայմանական պարտավորության հիմքում ընկած դեպքերի կամ պայմանների տեղի ունենալու ժամանակ դրանք ձևակերպվում են որպես կառավարության պարտքային պարտավորություն: Համայնքի պայմանական պարտավորության հիմքում ընկած դեպքերի կամ պայմանների տեղի ունենալու ժամանակ դրանք ձևակերպվում են որպես համայնքի պարտքային պարտավորություն:
Վերոգրյալի կապակցությամբ, հետագա տարընկալումներից խուսափելու նպատակով առաջարկում ենք հստակեցնել, թե որոնք են վերոնշյալ՝ որոշակի դեպքերը և պայմանները:
	Ընդունվել է մասնակի
Նախագծով պայմանական պարտավորությունը սահմանվել է՝ հիմք ընդունելով պետական ֆինանսների միջազգային ուղեցույցները (օրինակ՝ Կառավարության ֆինանսների վիճակագրության ձեռնարկ - GFSM): Պայմանական պարտավորությունների հիմքում ընկած դեպքերն ու պայմանները հնարավոր չէ նախապես ամբողջությամբ և հստակ սահմանել, քանի որ ժամանակի ընթացքում դրանք կարող են փոխվել և կախված են կոնկրետ պայմանագրային դրույթներից, պարտավորության մեխանիզմներից: Ըստ այդմ՝ իրավական որոշակիության ռիսկը նվազեցնելու նպատակով հստակեցվել է, որ խոսքը գնում է պարտավորությունների հիմքում ընկած դեպքերի և պայմանների մասին:  

	5.	Նախագիծ 1-ն անհարկի չծանրաբեռնելու նպատակով, առաջարկում ենք Նախագիծ 1-ից հանել Կառավարության սահմանային շեմերին վերաբերելի դրույթները և սահմանել, որ վերջիններս կարգավորվում են «Բյուջետային համակարգի մասին» օրենքով:
	Չի ընդունվել
«Պետական պարտքի մասին» օրենքը հանդիսանում է ոլորտային հիմնական օրենսդրական ակտը, որն ուղղակիորեն կարգավորում է պետական պարտքի կառավարման նպատակները, սկզբունքները և սահմանափակումները: Ուստի պարտքի թույլատրելի շեմերի բացակայությունը օրենքի տեքստում կարող է հանգեցնել մեկնաբանության անորոշության՝ հատկապես իրավական կամ գործնական կիրառման տեսանկյունից: Պետական պարտքի կառավարման շրջանակում կարևոր է, որ բոլոր հիմնական կարգավորումները համակողմանի ներկայացված լինեն մեկ օրենսդրական ակտում՝ ապահովելով քաղաքականության ամբողջական և ներդաշնակ ձևակերպում: Ընդ որում, նախագիծը ոչ թե ծանրաբեռնվում է՝ կրկնելով «Հայաստանի Հանրապետության բյուջետային համակարգի մասին» օրենքով արդեն իսկ սահմանված դրւոյթները, այլ հղում է կատարվում համապատասխան ակտին: 

	6.	Հաշվի առնելով այն, որ համաձայն Նախագիծ 1-ի պետական պարտքը ներառելու է նաև համայնքների պարտքը, որն իրենից ենթադրելու է առնվազն «Տեղական ինքնակառավարման մարմինների մասին» օրենքում համապատասխան լրացում կատարելու անհրաժեշտություն, առաջարկում ենք հստակեցնել, թե ինչու այն չի ներառվել վերոնշյալ փաթեթում՝ որպես հարակից օրենքի նախագիծ:
	Ընդունվել է մասնակի
Համայնքների պարտքը պետական պարտքի կազմում ներառելու կապակցությամբ «Տեղական ինքնակառավարման մարմինների մասին» օրենքում որևէ փոփոխություն կատարելու անհրաժեշտություն չկա: 
Այս կապակցությամբ նոր կարգավորում է ամրագրվել «Հայաստանի Հանրապետության բյուջետային համակարգի մասին» օրենքով՝ սահմանելով, որ համայնքը փոխառու միջոցներ կարող է ներգրավել միայն ներքին աղբյուրներից: 

	7. Նախագիծ 1-ի 6-րդ հոդվածի 2-րդ մասի համաձայն՝ պետական պարտքն, ըստ թողարկման և մինչև մարում ժամկետայնության, լինում է կարճաժամկետ (մինչև 1 տարին ներառյալ), միջնաժամկետ (1-5 տարին ներառյալ) և երկարաժամկետ (5-ից ավելի տարով): Վերոգրյալի կապակցությամբ առաջարկում ենք «թողարկման» բառը փոխարինել «ստանձնման» բառով:
	Չի ընդունվել
Միջազգային մեթոդաբանության մեջ (օրինակ՝ IMF's Public Sector Debt Statistics Guide, Government Finance Statistics Manual (GFSM), OECD, World Bank) պետական պարտքը դասակարգվում է ըստ թողարկման ժամկետայնության (original maturity): Հայերեն մասնագիտական և մեթոդաբանական փաստաթղթերում, հատկապես ֆինանսների նախարարության (այդ թվում՝ պետական պարտքի վերաբերյալ հրապարակումներում) և միջազգային կազմակերպությունների հետ համատեղ փաստաթղթերում որպես original maturity եզրույթի համարժեք  կիրառվում է «ըստ թողարկման ժամկետայնության» ձևակերպումը: 

	8.	Նախագիծ 1-ի գլուխ 4-ով կարգավորվում են կառավարության պարտքի կառավարման միջնաժամկետ ռազմավարության և փոխառությունների տարեկան ծրագրի հետ կապված հարաբերություններ, սակայն հարկ է նկատել, որ վերոնշյալ գլխով սահմանված չեն համայնքների պարտքի կառավարման միջնաժամկետ ռազմավարության և փոխառությունների տարեկան ծրագրի մասով դրույթներ:
	Չի ընդունվել
Համայնքների պարտքը պետական պարտքի կազմում ներառելու հանգամանքով պայմանավորված՝ նախատեսվում է վերանայել գործող ոլորտային կանոններն ու սահմանափակումները, և ձևավորել համայնքների պարտքի հետ կապված հարաբերությունների ամբողջական իրավական կարգավորման դաշտ:  Մինչ այդ կանոնների և գործընթացների հստակեցումը համայնքների պարտքի կառավարման միջնաժամկետ ռազմավարության և փոխառությունների տարեկան ծրագրի մշակման պահանջ սահմանելը համարում ենք վաղաժամ: 

	9.	Առաջարկում ենք նախագծով կարգավորել նաև ՀՀ համայնքների անունից, ՏԻՄ-երի կողմից ռեզիդենտների հետ պայմանագիր կնքելու իրավասության, համայնքների պարտքի սպասարկման, համայնքների կողմից ստանձնված և չկատարված պարտքային պարտավորությունների, համայնքային պարտատոմսերի թողարկման, համայնքային պարտատոմսերի առաջնային շուկայի մասնակիցների ընտրության մասով հարաբերություններ, կամ նշել, որ իրավական ակտով են դրանք կարգավորվելու, հաշվի առնելով այն, որ փաթեթում բացակայում է «Տեղական ինքնակառավարման մարմինների մասին» ՀՀ օրենքում փոփոխություն նախատեսող օրենքի նախագիծը:   
	Չի ընդունվել
Նշված իրավահարաբերությունները ենթակա են կարգավորման համապատասխան ոլորտային ակտերով: Մասնավորապես, ՏԻՄ-երի կողմից վարկերի և փոխառությունների ներգրավման և մարման հետ կապված հարաբերությունները կարգավորվում են «Հայաստանի Հանրապետության բյուջետային համակարգի մասին» և  «Տեղական ինքնակառավարման մարմինների մասին» օրենքներով: Միաժամանակ, «Տեղական ինքնակառավարման մարմինների մասին» օրենքի համաձայն՝ տեղական ինքնակառավարման մարմինների կողմից պարտատոմսեր թողարկելու և տեղաբաշխելու կարգը սահմանում է կառավարությունը: 

	«Հայաստանի Հանրապետության բյուջետային համակարգի մասին» օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ (այսուհետ՝ Նախագիծ 2)
1.	Առաջարկում ենք հոդված 1-ով շարադրվող 11-րդ հոդվածի 10-րդ մասում «Այն անձինք» բառերը փոխարինել «Այն իրավաբանական անձինք» բառերով:
	Չի ընդունվել
Նույն հոդվածի 1-ին մասի համաձայն՝ բյուջետային երաշխիքներ կարող են տրամադրվել ինչպես ֆիզիկական, այնպես էլ իրավաբանական անձանց համար, հետևաբար միջնորդավճար է սահմանվում բյուջետային երաշխիք ստացած ցանկացած անձի դեպքում:

	2.	Առաջարկում ենք հստակեցնել՝ Նախագիծ 2-ի հոդված 1-ով շարադրվող 11-րդ հոդվածի 13-րդ մասում նշված՝ որոշակի պահի դրությամբ տրամադրված և չմարված բյուջետային երաշխիքների հանրագումարը նախորդ տարվա համախառն ներքին արդյունքի 20 տոկոսը չգերազանցելու կանոնը ևս տարածվելու  է Ավանդների հատուցումը երաշխավորող հիմնադրամին բյուջետային երաշխիք տրամադրելու հարաբերությունների վրա, թե ոչ:
	Ընդունվել է
Նախագծի 2-րդ հոդվածով նշված մասը չի դասվում բացառությունների շարքին, ինչը նշանակում է, որ 20 տոկոսը չգերազանցելու կանոնը տարածվում է նաև Ավանդների հատուցումը երաշխավորող հիմնադրամին բյուջետային երաշխիք տրամադրելու հարաբերությունների վրա: 

	8. ՀՀ վարչապետի աշխատակազմի իրավաբանական վարչություն
	11.07.2025թ.

	
	02/16.5/22446-2025

	1.	«Պետական պարտքի մասին» օրենքում փոփոխություն կատարելու մասին» օրենքի նախագծի 6-րդ հոդվածի 1-ին մասի համաձայն՝ (…) պետական պարտքի բաղադրիչներից բխող դրամական պարտավորություններն ունեն նույն գերակայությունը: Նշված ձևակերպումը որոշակիացման կարիք ունի, քանզի դրանից պարզ չէ, թե ինչ է նշանակում գերակայություն ունենալ, կամ ինչի նկատմամբ գերակայություն ունեն:
	Չի ընդունվել
Նախագծի 6-րդ հոդվածի  1-ին մասի համատեքստն անհրաժեշտ է դիտարկել ամբողջությամբ, ինչից պարզ է  դառնում, որ պետությունն իր ներքին և արտաքին պարտքի նկատմամբ ունի նույն տեսակի պարտավորություն՝ վճարելու ամբողջությամբ և ժամանակին:

	2.	Նախագծի 12-րդ հոդվածի 2-րդ մասով նախատեսվում է, որ տեղական ինքնակառավարման մարմինները պարտքային պարտավորություն ստանձնում են լիազոր մարմնի համաձայնությամբ: Մինչդեռ նախագծով որոշակիացված չէ լիազոր մարմնի կողմից համաձայնության տրամադրման  կամ չտրամադրման հիմքերը: Այս առումով հարկ է նկատի ունենալ նաև Սահմանադրության 179-րդ հոդվածով սահմանված ՏԻՄ սահմանադրական կարգավիճակի առանձնահատկությունները:
	Չի ընդունվել
Նույն մասով սահմանվում է, որ Տեղական ինքնակառավարման մարմինների կողմից պարտքային պարտավորություն ստանձնելու համաձայնության տրամադրման կարգը սահմանում է լիազոր մարմինը, որով և կամրագրվեն համաձայնության տրամադրման  կամ չտրամադրման հիմքերը: 
Անդրադառնալով ՏԻՄ սահմանադրական կարգավիճակի առանձնահատկություններին՝ նշենք, որ Սահմանադրության 179-րդ հոդվածով տեղական ինքնակառավարումը սահմանվում է որպես տեղական ինքնակառավարման մարմինների իրավունքն ու կարողությունը՝ համայնքի բնակիչների շահերից ելնելով, Սահմանադրությանը և օրենքներին համապատասխան, սեփական պատասխանատվությամբ լուծելու համայնքային նշանակության հանրային հարցերը: Միաժամանակ, ՀՀ բյուջետային համամակարգի մասին օրենքի 30-րդ հոդվածի համաձայն՝ համայնքի ղեկավարը, ավագանու որոշմամբ, համապատասխան պետական լիազորված մարմնի համաձայնությամբ համայնքի սոցիալական ենթակառույցները զարգացնելու նպատակով ներդրումներ կատարելու համար կարող է վարկ ստանալու պայմանագիր կնքել կամ թողարկել համայնքային արժեթղթեր` օրենքով սահմանված կարգով: Հետևաբար, լիազոր մարմնի համաձայնության անհրաժեշտությունն արդեն իսկ ամրագրված է գործող օրենսդրական դաշտով, և նախագծի շրջանակներում այս կապակցությամբ հակասող դրույթներ նախատեսված չեն:

	3.	Նախագծի 21-րդ հոդվածի 3-րդ մասի համաձայն՝ վարկային միջազգային պայմանագիրն ուժի մեջ մտնելուց հետո լիազոր մարմինն իրավասու է, ելնելով նույն պայմանագրում ամրագրված դրույթներից, պարտքի կառուցվածքի ռիսկերի կառավարման շրջանակներում կատարել վարկի պայմաններով նախատեսված ֆիքսված և լողացող տոկոսադրույքների փոփոխություն, վարկի արժույթի փոփոխություն և վարկային միջազգային պայմանագրով կամ վարկի տրամադրման ընդհանուր ֆինանսական պայմանների վերաբերյալ այլ փաստաթղթով ամրագրված այլ փոփոխություն:  Նշված կարգավորման մասով, հարկ է նշել հետևյալը, որ եթե վերը նշված փոփոխությունները ենթադրում են վարկային միջազգային պայմանագրի փոփոխություն՝ ապա այն պետք է իրականացվի «Միջազգային պայմանագրերի մասին» օրենքով սահմանված կարգավորումների շրջանակներում:
	Ընդունվել է 
Նշված կետը խմբագրվել է. սահմանվել է, որ լիազոր մարմինն իրավասու է վարկային միջազգային պայմանագրում փոփոխություններ կատարել պայմանագրով նախատեսված դեպքերում և կարգով: 

	4. Նախագծի մի շարք հոդվածներ (օրինակ՝ 3-րդ, 4-րդ) իրավակարգավորիչ նշանակություն չունեն, ուստի նրանց ամրագրման անհրաժեշտությունը  հիմնավորված չէ:
	Ընդունվել է
Նախագծից հանվել են նշված հոդվածները:

	9. ՀՀ վարչապետի աշխատակազմի արտաքին կապերի վարչություն
	11.07.2025թ.

	
	02/16.5/22446-2025

	1. «Միջազգային պայմանագրերի մասին» օրենքում լրացումներ կատարելու մասին» օրենքի նախագծով առաջարկվում է «Միջազգային պայմանագրերի մասին» օրենքի (այսուհետ՝ օրենք) 8-րդ հոդվածում այնպիսի խմբագրություններ ավելացնել, որը թույլ կտա Ֆինանսների նախարարին առանց լիազորագրի ստորագրել վարկային միջազգային պայմանագիրը: Նշվածի վերաբերյալ հայտնում ենք, որ այն կհակասի Միջազգային պայմանագրերի իրավունքի մասին Վիեննայի կոնվենցիային, համաձայն որի՝ 
«Իրենց գործառնությունների ուժով և առանց լիազորություններ ներկայացնելու անհրաժեշտության իրենց պետությունը ներկայացնող են համարվում հետևյալ անձինք.
ա) պետությունների ղեկավարները, կառավարությունների ղեկավարները և արտաքին գործերի նախարարները պայմանագրին վերաբերող բոլոր տեսակի գործողություններ կատարելու նպատակով,
բ) դիվանագիտական ներկայացուցչությունների ղեկավարները հավատարմագրող երկրի և այն երկրի միջև պայմանագրի տեքստ ընդունելու նպատակով, որտեղ նրանք հավատարմագրված են,
գ) Պետությունների կողմից միջազգային խորհրդաժողովում կամ միջազգային կազմակերպությունում, կամ դրանց մարմիններից մեկում հավատարմագրված ներկայացուցիչները նման խորհրդաժողովում, նման կազմակերպությունում կամ նման մարմնում պայմանագրի տեքստ ընդունելու նպատակով։ »
Միևնույն ժամանակ նշենք, որ «Միջազգային պայմանագրերի մասին» ՀՀ օրենքը ֆինանսական համաձայնագրերի համար պարզեցված ընթացակարգի հնարավորություն է սահմանել 16-րդ հոդվածի 4-րդ մասով՝ 
«4. Վարկային և դրամաշնորհային միջազգային պայմանագրի գործողության ժամկետի երկարաձգման և փոփոխությունների մասին պայմանագիրը կնքվում և ուժի մեջ է մտնում սույն օրենքով սահմանված կարգով, եթե վարկեր և դրամաշնորհներ տրամադրող կազմակերպությունների հետ կնքված այլ պայմանագրերով կամ դրանց անդամակցությամբ պայմանավորված՝ Հայաստանի Հանրապետության կողմից պարտադիր ճանաչված այդ կազմակերպությունների հիմնարար փաստաթղթերով, կանոնակարգային և ընթացակարգային նորմերով և դրույթներով այլ բան նախատեսված չէ։ 
Այս պրակտիկան կիրառվել է մի շարք փաստաթղթերում փոփոխություններ կատարելու համար՝ ֆինանսների նախարարության նախաձեռնությամբ:
	Ընդունվել է
«Միջազգային պայմանագրերի մասին» օրենքում լրացում կատարելու մասին» օրենքի նախագիծը հանվել է փաթեթից: 



